
            

                    ᑐᓴᒐᒃᓴᑦ 
 

 
 

ᓄᓇᕗᒥᐅᑦ ᖁᕕᐊᓲᑎᖃᕐᓂᐊᖅᑐᑦ ᐱᔾᔪᑎᒋᓪᓗᒋᑦ ᐃᓕᓴᐃᕙᒃᑐᑦ ᐅᓪᓗᒥ 
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 11, 2002) - ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐲᑕ ᕿᕝᕙᖅ ᐅᓪᓗᒥ 
ᑐᓴᖅᑎᑦᑎᔪᖅ ᓴᖅᑭᑎᑕᐅᓂᖓᓂᒃ ᐃᓕᓴᐃᕙᒃᑐᑦ ᐅᓪᓗᒥ, ᐅᓪᓗᕆᔭᐅᓂᐊᖅᑐᖅ ᐃᓕᓴᐃᕙᒃᑐᓄᑦ, 
ᓴᖅᑭᓯᒪᓂᐊᕐᓗᓂ ᓄᓇᕗᓕᒫᒥ, ᕕᕝᕗᐊᕆ 25, 2002. 
 
"ᑕᒪᓐᓇ ᐱᒋᐊᖅᑎᑕᐅᔪᖅ ᐃᓕᑕᖅᓯᔾᔪᑕᐅᓂᐊᖅᑐᖅ ᐊᒻᒪᓗ ᖁᕕᐊᓲᑎᖃᕈᑕᐅᓗᓂ ᑕᒪᒃᑯᓂᖓ 
ᐃᓚᐅᓂᖃᖃᑦᑕᖅᑐᓕᒫᓄᑦ ᐃᓕᓴᐃᓂᕐᒧᑦ, ᐃᓕᓐᓂᐊᕐᕕᖕᒥᑐᐃᓐᓇᐅᖏᑦᑐᖅ,"  ᒥᓂᔅᑕ ᕿᓚᕝᕙᖅ 
ᐅᖃᓚᐅᖅᑐᖅ.  "ᑖᓐᓇ ᐅᓪᓗᖅ ᐃᑲᔪᖅᓱᐃᔪᖅ ᕿᖓᐅᒻᒥᒃ ᑐᕌᒐᓕᐊᖑᓚᐅᖅᑐᓂᒃ ᐅᖃᖅᓯᒪᔪᑦ ᐃᓚᖓᒍᑦ 
"ᐊᑑᑎᖃᕐᓂᖓ ᐃᓕᓴᐃᓂᐅᑉ ᐊᒻᒪᓗ ᐃᓕᑉᐸᓪᓕᐊᓂᐅᑉ ᓇᐅᒃᑯᓕᒫᖅ ᐃᓕᑕᕆᔭᐅᓯᒪᓂᐊᖅᐳᖅ ᐊᒻᒪᓗ 
ᐃᑲᔫᑎᒃᓴᑦ ᐃᓗᐊᓐᓂᒃ ᓯᓚᑖᓐᓄᑦ ᓄᓇᓕᖁᑎᑦᑎᓐᓂ." 
 
ᐃᓕᓴᐃᕙᒃᑐᑦ ᐅᓪᓗᖓ ᐊᕐᕌᒍᑕᒫᑦ ᓴᖅᑭᖃᑦᑕᖅᓯᓂᐊᖅᑐᖅ ᓴᖅᑭᖃᑦᑕᕐᓗᓂ ᑭᖑᓪᓕᖅᐋᖓᓂ ᓇᒡᒐᔾᔭᐅᒥ 
ᕕᕝᕗᐊᕆᐅᑎᓪᓗᒍ ᖁᕕᓲᑎᒋᓗᒋᑦ ᑕᐃᒃᑯᐊ ᐃᓕᓴᐃᕙᒃᑐᑦ ᓄᓇᕗᒥ ᐃᓕᓴᕐᕕᐅᔪᓂ, 
ᐃᓕᓐᓂᐊᕐᓂᐊᓕᕋᑖᖅᑐᓂ, ᐊᖏᕐᕋᒥ ᐊᒻᒪᓗ ᓄᓇᓕᐅᔪᓂ.  ᑕᒪᓐᓇ ᐃᓚᖃᖅᑐᖅ ᐃᓕᓐᓂᐊᕐᕖᑦ 
ᐃᒡᓗᕈᓯᖏᓐᓂ ᐃᑲᔪᖅᐸᒃᑐᓂ ᐊᒻᒪᓗ ᓯᓚᑦᑐᖅᓴᕐᕕᖕᒥ ᐃᓕᓴᐃᕙᒃᑐᓂᒃ ᐊᒻᒪᓗ ᐊᓯᖏᓐᓂᒃ 
ᐃᓕᓴᐃᕙᒃᑐᓂ, ᐅᖃᐅᓯᓕᕆᔨᓂᒃ, ᐃᓕᓐᓂᐊᕐᕖᑦ ᐃᒡᓗᕈᓯᖏᓐᓂ ᐃᑲᔪᖅᑎᓂᒃ, ᐃᓐᓇᑐᖃᕐᓂᒃ, 
ᐊᖓᔪᖅᑳᕆᔭᐅᔪᓂᒃ ᐊᒻᒪᓗ ᐊᓯᓕᒫᖏᓐᓂᒃ ᐃᓕᓴᐃᕙᒃᑐᓂᒃ ᐃᓕᖅᑯᓯᓕᕆᓂᕐᒥᑦ ᐊᒻᒪᓗ ᐊᓯᖏᓐᓂᒃ 
ᐃᑲᔫᑕᐅᔪᓂᒃ ᑕᒪᒃᑮᖕᓂᑦ ᓯᓚᑖᓂ ᐃᓗᐊᓂᓗ ᐃᓕᓐᓂᐊᖅᑐᓕᕆᓂᐅᑉ. 
 
ᑕᒪᒃᑯᐊ ᐃᓕᓴᐃᕙᒃᑐᑦ ᓄᓇᕗᑦ ᐱᓕᕆᓂᖃᖃᑦᑕᕐᒪᑕ ᐊᔾᔨᐅᖏᑦᑐᓂᒃ ᐃᓕᖅᑯᓯᖃᖅᑐᓂᒃ ᐊᒻᒪᓗ 
ᐃᓅᓯᖃᖅᑐᓂᒃ ᐊᒻᒪᓗ ᐱᓕᕆᐊᒃᓴᖃᖅᑎᑕᐅᓪᓗᑎᒃ ᐃᓚᓕᐅᔾᔨᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓕᓴᐃᖃᑦᑕᕐᓂᕐᒥᓄᑦ.  ᐊᒃᓱᕉᑕᐅᒋᐊᓖᑦ ᓴᖅᑭᓯᒪᔪᓄᑦ ᐊᒻᒪᓗ ᑕᒪᒃᑮᖕᓄᑦ ᐃᓅᓯᕐᓄᑦ ᐊᒻᒪᓗ 
ᐃᓕᖅᑯᓯᓕᕆᓂᕐᒧᑦ, ᐊᖏᔪᒻᒪᕆᐅᖕᒪᑕ ᑭᓯᐊᓂ ᐱᐅᔪᒥᒃ ᑕᑯᒍᑎᒋᕙᒃᑲᑦᑎᒍ ᓄᑕᖅᑲᑦᑎᓐᓂ ᐊᒻᒪᓗ 
ᐅᕕᒃᑲᖁᑎᑦᑕ ᐱᕈᖅᐸᓪᓕᐊᓂᖏᓐᓂ ᐊᒻᒪᓗ ᐃᓐᓇᕈᖅᑐᑎᒃ, ᐃᖅᑲᓇᐃᔭᖃᑕᐅᓯᖃᑦᑕᕐᓂᖏᑦ ᐊᒻᒪᓗ 
ᐃᓅᓯᖃᑦᓯᐊᕈᑎᒋᓪᓗᒋᑦ.  
 
ᒥᓂᔅᑕ ᕿᓚᕝᕙᖅ ᑎᓕᐅᕆᕗᖅ ᓇᓂᓯᖁᔨᓪᓗᓂ ᖁᔭᓕᒍᑎᒃᓴᓂᒃ ᑕᒪᒃᑯᓄᖓ ᐃᓕᓴᐃᕙᒃᑐᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒋᑦ: 
ᓰᒥ ᓄᑭᕈᐊᖅ     ᒫᑕ ᖃᔮᖅ 
ᑲᑐᔾᔨᖃᑎᒌᒧᑦ, ᑐᓴᖃᑦᑕᑎᓕᕆᓂᕐᒧᓪᓗ ᐊᐅᓚᑦᑎᔨ, ᐃᓕᓴᐃᓂᕐᒧᑦ, 
ᑐᑦᑕᕐᕕᒃ  ᐃᓕᓴᐃᔾᔪᑎᒃᓴᓕᐅᕐᓂᕐᒧᓪᓗ 
ᐃᓕᓐᓂᐊᖅᑐᓕᕆᔩᑦ ᐃᓕᓐᓂᐊᖅᑐᓕᕆᔩᑦ 
ᐅᖃᓘᑖ: 867-975-5620 ᐅᖃᓘᑖ: 867-975-5600 
ᓱᑲᑦᑐᒃᑯᑦ: 867-975-5605 ᓱᑲᑦᑐᒃᑯᑦ: 867-975-5606 
ᖃᕆᓴᐅᔭᖅ: snookiguak@ gov.nu.ca  ᖃᕆᓴᐅᔭᖅ: mkayak@gov.nu.ca 

